Cwestiynau Cyffredin i staff dros dro yn y swyddfa cofrestru etholiadol

- llinell gymorth ffôn

	Beth yw'r ffurflen hon - pam bod gennyf i'r ffurflen?


	Mae'r ffurflen yr ydych wedi'i derbyn yn ymwneud â'r gofrestr o etholwyr. Bob blwyddyn mae'n ofynnol yn gyfreithiol i ni ysgrifennu at bob cartref i gael gwybodaeth ynghylch pwy sy'n gymwys i gofrestru bleidleisio yn y cyfeiriad hwnnw. 

Darllenwch y wybodaeth a ragargraffwyd ar y ffurflen. Os yw'n gywir, gallwch lofnodi'r datganiad, dyddio'r ffurflen a'i dychwelyd yn yr amlen radbost amgaeedig, neu gadarnhau fod y manylion yn gywir drwy ddefnyddio ein gwasanaeth ffôn/ar-lein/SMS [dileer fel bo’n briodol]. Os oes rhai manylion wedi newid, newidiwch hi drwy groesi’r manylion anghywir allan ac ychwanegu’r wybodaeth newydd ac yna llofnodwch y datganiad, dyddio'r ffurflen a'i dychwelyd yn yr amlen radbost amgaeedig.

	Nid oes unrhyw beth wedi newid o'r hyn a argreffir ar y ffurflen - a oes angen i mi ei dychwelyd? 
	Hyd yn oed os nad oes newidiadau i'r wybodaeth a ragargraffwyd ar y ffurflen, mae angen i chi gadarnhau’r wybodaeth. Y ffordd gyflymaf yw defnyddio ein gwasanaeth ffôn/ar-lein/SMS [dileer fel bo’n briodol]. Neu gallwch lofnodir ffurflen hon a’i dychwelyd atom gan ddenfnyddio’r amlen ragdaledig amgaeedig.

	Mae'r bobl y mae eu henwau wedi'u rhagargraffu ar y ffurflen wedi symud allan - 

mae angen ffurflen newydd arnaf
	Nid oes angen anfon ffurflen arall atoch. Rhowch linell drwy fanylion y bobl sydd wedi symud allan ac yna ychwanegwch eich manylion chi ar y ffurflen yn y bylchau isod. Yna byddwn yn gallu diweddaru'r gofrestr i dynnu’r bobl nad ydynt yn byw yno bellach ac i gynnwys eich enw chi ar y gofrestr nesaf a gyhoeddir.

	Nid yw cyfeiriad ein heiddo wedi'i ysgrifennu'n gywir ar y ffurflen
	Diolch am adael i ni wybod. Cwblhewch y ffurflen a diwygiwch y blwch cyfeiriad. Byddwn yn ystyried y newidiadau i'r cyfeiriad pan ddychwelir y ffurflen. 

	Mae fy ngŵr wedi marw ac mae angen i mi ddileu ei enw o'r gofrestr. Sut ydw i'n gwneud hyn? A oes angen copi o'i dystysgrif marwolaeth arnoch?
	Nid oes angen copi o'r dystysgrif marwolaeth arnom. Nodwch ar y ffurflen y bu eich gŵr farw a byddwn yn sicrhau bod y gofrestr etholiadol yn cael ei diweddaru. 

	Rwyf wedi priodi / ysgaru yn ddiweddar ac wedi newid fy enw - beth ddylwn i ei wneud?
	Rhowch groes drwy eich enw blaenorol ar y ffurflen ac ysgrifennwch eich enw newydd.  Byddwn yn sicrhau bod y gofrestr yn cael ei diweddaru. Os ydych yn pleidleisio drwy'r post neu drwy ddirprwy ar hyn o bryd, byddwn hefyd yn anfon ffurflen newydd i chi wneud cais am bleidlais drwy'r post/drwy ddirprwy i'ch galluogi i ddiweddaru eich llofnod. 

	Mae fy mhlant wedi'u rhestru ar y ffurflen ond dim ond 4 a 6 mlwydd oed ydynt - a ddylid eu cynnwys?
	Mae'n rhaid bod enwau eich plant wedi'u cynnwys drwy gamgymeriad gan rywun yn eich cartref mewn blwyddyn flaenorol. Nid oes hawl ganddynt i gofrestru am bleidlais hyd nes byddant yn 16 mlwydd oed. Dilëwch eu manylion drwy roi llinell drwy eu henwau a nodi eu bod o dan 16 mlwydd oed.  

	Mae fy mab yn 16 mlwydd oed - a oes angen cynnwys ei fanylion ar y ffurflen?
	Oes, ychwanegwch ei enw a'i ddyddiad geni yn yr adran ar gyfer unigolion 16/17 mlwydd oed a chwblhewch yr holl golofnau perthnasol ar y ffurflen. Ni fydd yn gallu pleidleisio hyd nes ei fod yn 18 oed. 

	Mae fy mab wedi mynd i'r brifysgol ond bydd yn dod adref ar ddiwedd pob tymor. Ble y dylai gofrestru i bleidleisio?
	Gall eich mab gofrestru yn ei gyfeiriad cartref yn ogystal â'i gyfeiriad prifysgol, ond ni ddylai bleidleisio fwy nag unwaith yn yr un etholiad. Mae hyn yn golygu ei fod yn gallu pleidleisio mewn etholiadau lleol yn y ddau gyfeiriad cyhyd â'u bod mewn ardaloedd llywodraeth leol gwahanol, ond ni all bleidleisio yn y ddau gyfeiriad mewn etholiad Seneddol. 

	Mae gan rywun yn ein cartref anawsterau dysgu. A ddylid eu cynnwys ar y ffurflen?
	Dylid eu cynnwys ar y ffurflen. Mae pobl ag anawsterau dysgu yn gymwys i gofrestru, ar yr amod eu bod yn bodloni'r meini prawf cofrestru eraill (oedran, cenedligrwydd ac ati).

	Dim ond yn ystod yr wythnos rwy'n byw yma ar gyfer gwaith ond mae fy mhrif breswylfa mewn ardal awdurdod lleol arall - ble y dylwn i gofrestru i bleidleisio?
	Dylech gofrestru i bleidleisio yn eich prif gyfeiriad. Os ydych chi'n credu y byddwch i ffwrdd o'r cyfeiriad hwnnw yn ystod etholiad, gallech drefnu bod pleidlais drwy'r post yn cael ei hanfon i gyfeiriad arall i sicrhau y byddwch yn gallu pleidleisio o hyd. Fel arall gallech drefnu bod rhywun yn pleidleisio fel dirprwy ar eich rhan.  

	Mae fy mam wedi symud i gartref preswyl.  Beth ddylwn i ei wneud gyda'r ffurflen sydd wedi cyrraedd ei thŷ?
	Os mai'r cartref preswyl yw ei phrif gyfeiriad bellach, dylid cofrestru eich mam yng nghyfeiriad y cartref preswyl.  Nodwch ar y ffurflen ei bod bellach yn byw mewn gofal preswyl a dychwelwch y ffurflen atom. 

	Rwyf am wneud cais am bleidlais drwy'r post
	Ticiwch y golofn ar eich ffurflen gofrestru ac anfonir ffurflen gais atoch maes o law. Neu os oes gennych argraffydd, gallwch lawrlwytho un o wefan y Cyngor/fy mhleidlais i [dileer fel bo’n briodol].

	Nid wyf am gael pleidlais drwy'r post mwyach
	I ganslo pleidlais drwy'r post rhaid i chi gysylltu â'r Swyddog Cofrestru Etholiadol.  

	Rwyf yn mynd i fod mewn gwlad arall yn ystod yr etholiadau y flwyddyn nesaf. A oes modd i mi bleidleisio o hyd?
	Gallech drefnu penodi dirprwy a fydd yn pleidleisio ar eich rhan, neu gallech wneud cais am bleidlais drwy'r post. Gellir anfon pleidlais drwy'r post atoch dramor ond dylech wybod y gall pleidleisiau drwy'r post gael eu hanfon cyn hwyred â chwe diwrnod gwaith cyn etholiad, felly efallai na fydd digon o amser iddi eich cyrraedd mewn pryd i chi ei chwblhau a'i dychwelyd. 

	Rwy'n ymfudo mewn mis ac ni fyddaf yn dychwelyd i'r DU
	Gallwch wneud cais i fod yn etholwr tramor am 15 mlynedd ar ôl i chi gofrestru ddiwethaf yn y DU. Bydd angen i chi gwblhau ffurflen gofrestru unwaith y byddwch wedi symud i ffwrdd a sicrhau bod Dinesydd Prydeinig sydd hefyd yn byw yn y wlad rydych yn symud iddi yn ei hardystio. 

Byddai hyn yn eich galluogi i bleidleisio mewn etholiadau Senedd y DU ac etholiadau Senedd Ewrop.

	Rydym yn symud yr wythnos nesaf
	Rhowch groes drwy eich manylion ar y ffurflen a'i gadael mewn man amlwg i'r deiliaid newydd yn eich eiddo ei chwblhau a'i dychwelyd atom unwaith y byddant yn symud i mewn. Os nad oes ffurflen yn aros amdanoch yn eich cyfeiriad newydd, ffoniwch y swyddfa cofrestru etholiadol yn yr awdurdod rydych yn symud iddo a fydd yn anfon ffurflen newydd atoch. Gallwch gael eu manylion cyswllt o www.fymhleidlaisi.co.uk.



	Rydym yn adnewyddu'r tŷ hwn ond yn byw mewn llety rhent ar hyn o bryd hyd nes y byddwn wedi gorffen y gwaith
	Cwblhewch y ffurflen gofrestru y byddwch wedi'i derbyn yn eich llety rhent i gofrestru yno am y tro, ac yna cysylltwch â'r swyddfa cofrestru etholiadol unwaith y byddwch wedi symud i mewn i'ch cyfeiriad newydd er mwyn cofrestru yno. 

	Rwy'n dramorwr a chredaf nad oes gennyf yr hawl i bleidleisio yn y DU
	Mae gan ddinasyddion Prydain, Iwerddon a'r UE a dinasyddion cymwys y Gymanwlad (hynny yw y dinasyddion hynny yn y Gymanwlad sydd â'r hawl i aros yn y DU neu nad oes angen iddynt gael yr hawl i aros) yr hawl i gofrestru i bleidleisio yn y DU.

(Gweler y rhestr i wledydd cymwys a ddarparwyd i chi er gwybodaeth. Nid oes gan ddinasyddion gwledydd nad ydynt wedi'u cynnwys ar y rhestr yr hawl i gofrestru). 

	Rwyf wedi symud gan i'm tŷ fod yn destun llifogydd yn ddiweddar. Rwy'n byw mewn tŷ rhent ar hyn o bryd ac ni wn pryd y byddaf yn gallu dychwelyd i'r tŷ hwn, er mai dyna yw fy mwriad  
	Gan mai dim ond dros dro yr ydych yn absennol o’ch eiddo, dylech barhau i gofrestru yn y cyfeiriad hwnnw. Sicrhewch fod eich post yn cael ei ailgyfeirio'n addas fel eich bod yn derbyn yr holl ohebiaeth berthnasol gennym.



	Rwyf wedi clywed am yr asiantaethau llywodraethol hyn yn colli gwybodaeth bersonol; nid wyf am roi fy manylion i chi
	Caiff y gofrestr etholiadol ei llywodraethu gan ddeddfwriaeth sy'n cyfyngu ar fynediad i wybodaeth a'r defnydd a wneir ohoni. Mae cosbau llym i unrhyw un sy'n defnyddio'r wybodaeth y tu hwnt i'r rheoliadau hyn.     

Rydych o dan rwymedigaeth gyfreithiol i roi eich gwybodaeth i'r gofrestr etholiadol. Os naddychwelwch y ffurflen wedi'i chwblhau atom gallech wynebu dirwy o hyd at £1,000.

	Nid wyf yn hoffi'r ffaith bod fy ngwybodaeth ar gael i unrhyw un ei defnyddio - rwyf wedi cael llond bol o bost sothach.
	Caiff y gofrestr etholiadol ei llywodraethu gan ddeddfwriaeth sy'n cyfyngu ar fynediad i wybodaeth a'r defnydd a wneir ohoni. Mae cosbau llym i unrhyw un sy'n defnyddio'r wybodaeth y tu hwnt i'r rheoliadau hyn. 

Mae dwy fersiwn o'r gofrestr - y gofrestr lawn a'r gofrestr wedi'i golygu. 

· Mae'r gofrestr lawn yn cynnwys enwau'r holl bobl hynny sydd wedi'u cofrestru i bleidleisio mewn ardal leol ac fe'i defnyddir at ddibenion etholiadol a defnydd statudol cyfyngedig yn unig. Un o'r dibenion hyn yw cyfeirio credyd.

· Gellir gwerthu'r gofrestr wedi'i golygu i unrhyw un at unrhyw ddiben ac mae'n cynnwys enwau'r holl bobl hynny nad ydynt wedi 'eithrio' rhag cynnwys eu manylion arni. 

Gallwch ddewis dileu eich manylion o'r gofrestr wedi'i golygu sydd ar gael i'r cyhoedd. Nodwch eich dymuniad i eithrio o'r fersiwn wedi'i olygu o'r gofrestr drwy dicio'r blwch ar y ffurflen.  

Fodd bynnag, ni allwn warantu y bydd hyn yn rhoi'r gorau i'r post sothach, gan fod cwmnïau marchnata uniongyrchol yn adeiladu eu cronfeydd data o ffynonellau amrywiol ac nid ydynt yn dibynnu ar y gofrestr wedi'i golygu yn unig. 

	Rwyf yn cael llawer o broblemau gyda'm diogelwch ac nid wyf am i'm manylion ymddangos ar y gofrestr etholiadol, sy'n golygu bod modd i rywun ddod o hyd i mi a pheryglu fy nheulu - beth y gallaf ei wneud?
	Mae darpariaeth gyfreithiol sy'n galluogi pobl i gofrestru'n ddienw o dan rai amgylchiadau. 

Gallaf anfon rhagor o wybodaeth a ffurflen gais atoch os oes gennych gyfeiriad gohebu diogel. Fel arall, gallwch gael pecyn gwybodaeth o'n swyddfa.



	Pam bod rhaid i mi roi'r wybodaeth hon i chi eto?
	Rydych o dan rwymedigaeth gyfreithiol i roi eich gwybodaeth i'r gofrestr etholiadol.  Os na ddychwelwch y ffurflen wedi'i chwblhau atom gallech wynebu dirwy o hyd at £1,000. 

Eich cyfrifoldeb chi yw cofrestru i bleidleisio ac mae'n rhaid i chi gwblhau'r ffurflen cofrestru cartrefi bob blwyddyn. Dylech hefyd sicrhau eich bod yn cofrestru unrhyw bryd y byddwch yn symud tŷ.

	Rwy wedi derbyn nodyn atgoffa/wedi cael ymweliad, ond rwy eisoes wedi ymateb
	Efallai nad ydym wedi derbyn eich ffurflen/ymateb. I sicrhau nad ydych yn derbyn unrhyw nodiadau atgoffa arall/ymweliadau gan ganfaswyr, llenwch a dychwelwch y ffurflen i gadarnhau fod y manylion yn gywir gan ddefnyddio’r gwasanaeth ffôn/ar-lein/SMS [dileer fel bo’n briodol].

	Pam fod rhywun wedi ymweld â mi yn fy nghartref?
	Mae’n ofynnol yn gyfreithiol i ni ymweld ag eiddo nad ydynt wedi ymateb i ffurflenni blaenorol.

	Pam fod y canfas yn digwydd yn hwyrach nag arfer?
	Ar hyn o bryd, dim ond un person ymhob cartref sy’n gyfrifol am gofrestru pawb sy’n byw yn y cyfeiriad yna. Mae Llywodraeth y DU yn cynnig, o haf 2014, fod gofyn i bob person gofrestru yn unigol yn hytrach nag yn ôl cartref.

Symudwyd y canfas gan Lywodraeth y DU i sicrhau fod y cofrestrau mor gywir a chyflawn â phosibl cyn cychwyn Cofrestru Etholaethol Unigol (IER) yn haf 2014.


